
Xulosa. «О‘qituvchining metodik kompetentligi» tushunchasi, shuningdek, uning 
turlarining turli talqinlarini tahlil qilish shuni kо‘rsatadiki, turli ta’rif, talqinlar bir-biriga 
jiddiy qarama-qarshilik keltirib chiqamaydi. Shu sababli «metodik kompetentlik» 
tushunchasining invariat yadrosini (komponentlarini) ajratamiz va shunday invariat yadroni 
yaxlitligicha о‘z ichiga olgan ta’rifni taklif qilinadi. Kо‘plab tadqiqotchilar о‘z ta’riflarida 
о‘qituvchining metodik kompetentligini о‘qituvchining ilim, malaka va kо‘nikmalari; 
mustaqil metodik faoliyatga tayyorligi; ma’lum shaxsiy fazilatlar (sifatlar) bilan bog‘laydi. 

Adabiyotlar:
1. Vasilyeva, T. I. (2008). Dinamika professionalnoy samoeffektivnosti budushego pedagoga-psixologa. 

Moskva: Mosk. gos. ped. universitet.
2. Verbiskiy, A. A. Lichnostniy i kompetentnostniy podxodi v obrazovanii: problemi integratsii / A. A. 

Verbiskiy, O. G. Larionova.-M.: Logos, 2009.- 336 s.
3. Adolf, V. A., & Savchuk, A. N. (2014). Prognozirovaniye stanovleniya professionalnoy kompetentnosti 

vipusknika vuza.
4. Stefanova, N. L., & Podxodova, N. S. (2008). Metodika i texnologiya obucheniya matematike.
5. Djurayev R. Ta’limda interfaol texnologiyalar. – Toshkent, 2010. – 87 b.

РЕЗЮМЕ
Ushbu maqolada bakalavriatning “Pedagogika” ta’lim yо‘nalishida asosiy ta’limiy dasturlarni о‘zlashtirish 

natijalariga talablar informatika sohasi bо‘yicha bakalavr, yо‘nalishi, kasbiy faoliyat vazifalari va asosiy ta’limiy 
dastur maqsadlariga muvofiq, egallashi lozim bо‘lgan kompetensiyalar rо‘yxati kо‘rinishida keltirilgan. 

РЕЗЮМЕ
В данной статье требования к освоению основных образовательных программ бакалавриата по направ-

лению «Педагогика» представлены в соответствии с целями бакалавриата в области информатики, про-
фессиональной деятельности и целями основной образовательной программы, представленными в в виде 
перечня компетенций.

SUMMARY
In this article, the requirements for the development of the main educational programs of the bachelor’s degree 

in the direction of «Pedagogy» are presented in accordance with the goals of the bachelor’s degree in the field of 
computer science, professional activity and the goals of the main educational program, presented in the form of a 
list of competencies.

Рахманова М.Қ.
ТВЧДПУ п.ф.ф.д.(PhD)

Мейлиева М. С.
ТВЧДПУ магистр

КАСБ ТАНЛАШГА МУНОСАБАТ ТИЗИМИ МОТИВАЦИЯСИНИ 
ЎРГАНИШ ИЖТИМОИЙ-ПСИХОЛОГИК МУАММО СИФАТИДА

Таянч сўзлар: мотив, мотивация, шахс, фаолият, муомала, хатти - ҳаракат, ички регуля-
ция, эҳтиёжи, ҳохиш - истак, эзгу ният, орзу - тилак, майл, хис -туйғу, установка, идеал, имон 
- эътиқод, виждон, мақсад, хулқ -атвор.

Ключевые слова: мотив, мотивация, личность, деятельность, поведение, поведение, вну-
тренняя регуляция, экстиой, стремление, благое намерение, желание, пожелание, склонность, 
чувство, идеал, вера, убеждение, совесть, цель, характер поведения. 

Key words: motive, motivation, personality, activity, behavior, behavior, internal regulation, 
ehtioj, desire, good intention, desire, wish, inclination, feeling, ideal, faith, belief, conscience, 
purpose, behavior character. 

Касбга йўналтириш муаммосини ҳал қилиш нафақат у ёки бу шахснинг, оилавий 
мухитнинг, балки бутун бир давлатнинг муҳим стратегик вазифаси бўлиб ҳисобланади. 

Шунинг учун ушбу жараённи хар жиҳатдан пухта тадқиқ этиш, таҳлиллаш ва шунинг-
дек, тегишли тавсиялар ишлаб чиққан ҳолда уларни амалиётга татбиқ қилиш натижа-
сида шахс билан жамият тараққиётини таъминлашга маълум даражада ҳисса қўшиш 
мумкин. қолаверса, касб танлашдаги оммавий тарздаги муваффақиятсизликлар шах-
снинг фаолияти ва фаоллигига салбий таъсир этиши, айни пайтда у ёки бу соҳа бўйича 
меҳнат унумдорлигининг пасайиши субъект билан фаолият ўртасидаги муносабатда 
номутаносибликнинг юзага келишидек аянчли ижтимоий - психологик асоратларни 
келтириб чиқариши эҳтимолдан ҳоли эмас. 

Ушбу муаммоларни бартараф этиш учун давлат, жамият, жамоа томонидан 
муҳим стратегик ва тактик вазифалар белгиланган. Мазкур вазифалар ёшларни турли 
касбларни танлашга йўналтириш имконини берадиган ўрта мактабларнинг ижтимоий 
- сиёсий таълим тизими билан, шунингдек, матбуот, кино, радио, телевидение восита-
ларида касбий маърифат ва касбий тарғибот орқали уларнинг қобилиятини аниқлашга 
қулай шароит яратадиган, уларга амалий тавсиялар берадиган касбий маслаҳатлар 
жорий этиш ёрдамида амалга оширилади. Шунингдек, шахснинг қобилиятига кўра 
касб танлаш ва касбга уни кўниктириш (биологик, жисмоний, муҳит шароитига 
кўникиш, ижтимоий - касбий таълим орқали касб билан танишиш ва ишлаб чиқариш 
жамоаларига қўшилиш) йўли билан жорий қилинади. Умуман, шахсни касб танлашга 
йўналтириш муаммосига ўзига хос ижтимоий-психологик тамойиллар асосида ёнда-
шиш тенденцияси кўзга ташланади.

Жумладан, олимлар томонидан «касбга йўналтириш учбурчаги» тавсия этилган 
ва унинг биринчи томони - турли касбларнинг инсонга қўядиган талабларини пухта 
билишдир. Иккинчи томони - ижтимоий кутилманинг меҳнат бозорини, жамият-
нинг (тор маънода - шаҳар, туманнинг) у ёки бу мутахассисга нисбатан эҳтиёжини 
аниқлашдир. Бу воқелик моҳиятига кўра иқтисодий ва ижтимоий муаммодир, бироқ 
унисиз субъектларни касб танлашга йўллаш мумкин эмас. Касбга йўналтиришнинг 
учинчи томони ва бунга оид барча ишларнинг асоси шахс хусусиятларини, энг 
аввало касбга йўналтирилаётган инсоннинг қобилияти ва истагини аниқлаш, ташхис 
қилишни ўз ичига олади.

Бу борада ижтимоий воқеликнинг энг муҳим томони шундаки, мактаб даврида 
кичик гуруҳ аъзолари хисобланмиш ўқувчиларга нафақат билим бериш, балки, фаол 
шахсий фаолият юрита билиш ва ўзини - ўзи англаш кўникмасини узлуксиз равишда 
шакллантириб бориш лозим. 

Мактаб таълим тизими ўқувчиларда касбий ўзини - ўзи англаш жараёнининг шак-
лланишига таъсир этади. Ушбу жараённинг муваффақиятли кечиши учун касб тан-
лашга йўналтириш ишларининг мазмунини, принципларини, ташкилий шаклларини, 
усул ва воситаларини белгиловчи, уларга касбкор олами ва шахсий хусусиятларини 
ўрганишга ёрдам берувчи, онгли равишда касб танлашни таъминловчи, фаолият 
соҳаларига талабгорнинг қобилияти ва қизиқишига жавоб берувчи, унинг саломат-
лигига ва жисмоний имкониятига мос келувчи ва шу билан бирга меҳнат бозорининг 
кадрларга бўлган эҳтиёжини акс эттирувчи касб турига йўналтириш ишлари тизи-
мида муносабат узлуксиз ҳукм суриши лозим.

Бизнинг вазифамиз мактабнинг ҳар бир ўқувчисини муваффақиятли касбий 
ўзини-ўзи англаши учун зарурий шароит яратган ҳолда ҳар бир субъектнинг мойил-
лиги, қизиқиши ва қобилиятини аниқлаш хамда ривожлантириш асосида мустақил ва 
маънавий, ижодий фикрловчи шахсни шакллантиришдир.

Ҳозирги кундаги амалиёт ижтимоий муайян кичик гуруҳга кирувчи ўқувчиларни 
ташхис қилиш ва касб танлашга йўналтириш, касбий ўзини-ўзи англаш механизм-

ларини юзага чиқаришнинг психологик муолажаларига муҳтожлик жараёнини 
кечирмоқда. 

Дархақиқат, ижтимоий турмуш буюртмаларига асосланган ҳолда касбий таълим-
нинг тўғри ташкил этилиши, унинг назарий хамда амалий талабларига жавоб бера 
олиши кичик гуруҳ аъзолари ҳисобланмиш ўқувчиларда касб танлашга нисбатан 
ижобий муносабат тизимининг шаклланиши учун муҳим манба сифатида хизмат 
қилиши мумкин.

Ўсиб келаётган ёш, бунёдкор авлодни касб танлашга йўналтириш, ҳар бир шах-
снинг ўзига хос ички имкониятларини ҳисобга олган ҳолда таълим тизимини ташкил 
этиш ҳар бир жамиятнинг асосий, долзарб вазифаларидан бири ҳисобланади. Зеро, 
бугунги кунда касб таълими ва касбий йўналганлик муаммосининг зарурият эканли-
гини кўрсата олувчи ва унинг ўзига хос методологик «илдизларини» асослаб берувчи 
илмий адабиётлар, тадқиқотлар ва қўлланмаларни алоҳида қайд қилиб ўтиш жоиз. 

Мазкур илмий адабиётларда касб танлаш муаммосининг турли йўналишлари 
ижтимоий воқелик сифатида маълум даражада очиб берилади. Бу эса касб танлаш 
жараёнининг ниҳоятда кўп қиррали ва кенг кўламли ижтимоий ҳодиса, ижтимоий 
тараққиёт омили эканлигидан далолат беради.

Умуман, турли-туман илмий адабиётлар таҳлили шуни кўрсатмоқдаки, касб тан-
лаш жараёнини ижтимоий жиҳатдан талқин қилиш ҳар бир фаннинг истиқболлари, 
долзарб вазифаларидан келиб чиққан холда амалга оширилиши ўзига хос аҳамиятга 
эгадир.

Шуни алоҳида таъкидлаб ўтиш жоизки, педагогика, психология каби бир қатор 
фанларнинг маълум йўналишлари истиқболи касб танлаш жараёнининг илмий 
- методологик жиҳатларини асослаб беришга қаратилганлигини қайд этиб утиш 
ўринлидир. Жумладан, педагогика фанининг мақсадларидан келиб чиқиб муаллиф-
лар (П.Р.Атутов, Ю.К. Васильев, А.К. Воробьёв) касб танлашни шахсни шакллан-
тириш тизимида муҳим аҳамият касб этувчи омил эканлигини асослаб беришга 
муваффақ бўлдилар. Ҳар бир педагогик вазиятни талқин қилиш орқали касб танлаш 
ва уни муносабат тизимини шакллантиришнинг ўзига хос тамойилларини кўрсатиб 
ўтадилар.

Ёшларни касбга йўналтириш жамият тараққиётининг муҳим омили эканлигидан 
келиб чиққан Шарқ мутафаккирларининг қарашлари алоҳида қимматга эга. Жумла-
дан, Абу Наср Форобий (870 - 980) руҳшунослик илмининг ўзига хос амалиётчиси ва 
назариётчиси сифатида шахснинг оқил, доно ва ҳунарли бўлиши хақида қатор илмий 
рисолалар ёзиб қолдирган алломадир. Чунончи, у «Фозил одамлар шаҳри» номли аса-
рида давлатни хар томонлама етук, энг мукаммал инсоний фазилатларни ўзида жо 
қилган кишилар ёрдамида идора этиш масаласига жиддий эътибор қаратгандир. Улар-
нинг мулоҳазаларига кўра ҳар қайси соҳанинг маҳоратли касб эгасигина истиқбол 
режасига, ижтимоий кутилмасига эриша олади, холос.

Буюк қомусий олим Абу Али Ибн Сино (980-1037) бола шахсининг турли — 
туманлигини ҳисобга олган ҳолда уни шакллантириш масаласини кўтарган. Унинг 
«Донишнома», «Рисолаи ишқ», «Уй хужалиги», «Тиб қонунлари» каби қатор асар-
ларида инсондаги иродавий сифатлар орқали камолот истиқболларини белгилаб 
беришга хизмат қилади, деган Ғоя ётади. Уларнинг аксарият асарларида «устоз - 
шогирд» муаммоси ўз ифодасини топган.

Абу Райхон Берунийнинг (973-1048) инсон омилини тадқиқ қилишдаги ижтимоий 
- психологик қарашлари бугунги кунда ҳам ўз аҳамиятини йўқотмаган. Айниқса, 
олимнинг «Минерология» асарида таъкидланганидек, инсоннинг қадр - қиммати 

ўз вазифасини аъло даражада бажаришдан иборатдир. Шунинг учун хам шахснинг 
энг асосий вазифаси ва ижтимоий турмушдаги ўрни меҳнат ёхуд унинг касби билан 
белгиланади. Зеро, инсон ўз ҳохишига меҳнати маҳсули ва унинг сифати билан эри-
шади. Лекин, бу йўналишда узлуксиз изланишлар олиб борилиши туфайли ижти-
моий турмушда шахс ўз изини қолдиради, холос.

XI асрнинг донишманди Махмуд Қошқарий ўзининг «Девону луғати турк» 
асари орқали ҳар бир инсонни оқилу доно бўлишга, ақл-заковат билан иш қилишга, 
жамият учун фойдали бирор касб -ҳунар билан мунтазам равишда шуғулланишга 
даъват этади.

Мазкур асарда касбга қўйиладиган талаблар инсоннинг индивидуал хусусиятла-
рига мос тушиши ғояси ётади.

Буюк бобокалонимиз Алишер Навоийнинг бутун ҳаёти, фаолияти ва ижодиёти 
меҳнат аҳлини ва касб-ҳунарни юксак даражада қадрлашга қаратилгандир. Наво-
ийнинг деярли ҳар бир асарида инсоннинг касб-ҳунар орқали қадр топиши ва 
улуғланиши тараннум этилади.

Жумладан: “Ҳунарни асрабон неткумдир, охир,
Олиб туфроққаму кеткумдир, охир”, деганида Алишер Навоий касбнинг нақадар 

эъзозли ва қимматли эканини қайта-қайта таъкидлаб ўтади. Касбий яроқлилик, мой-
иллик масалалари ҳам унинг асарларида мужассамлашгандир.

Маърифатпарвар педагог Абдулла Авлоний ҳам ўзининг «Туркий гулистон ёхуд 
ахлоқ» асари орқали баркамол шахснинг кўп қиррали билимларга эга бўлиши, яхши 
касб-корнинг сирларини эгаллаши, бир томондан ижтимоий муҳит ва оилавий шаро-
итга боғлиқ бўлса, иккинчи томондан бола шахсидаги Ғайрат-шижоатга, ҳохиш, 
интилиш ва иқтидор куртакларининг намоён этилиши хақида ўзининг илмий - педа-
гогик мулоҳазаларини баён этади. Шунингдек, касб эгаллашнинг босқичлари ва 
уларга қўйиладиган талабларнинг ўзаро уйғунлашуви муаммолари таҳлил қилинган.

Касбий ниятларнинг барқарорлигини ўрганиш юзасидан Н.П. Крилов ўтказган 
тадқиқотлар шуни тасдиқлайдики, ўз ниятларини амалга ошириш мақсадида, олий 
ўқув юртларига кирган талабалар орасида ҳам кўпчилик шахслар ўзларининг ким 
бўлишларини охиригача ҳал қилолмаганлар. Бунга сабаб - мактабни битирган 
ўспиринларни мазкур олий ўқув юртига олиб келган касб хақидаги тасаввурлар 
билан бу касбнинг ҳақиқий, амалий мазмуни ўртасидаги номувофиқликдир. Улар-
нинг кўпчилиги мазкур олий ўқув юртига тасодифан кирган бўладилар: «отам врач 
бўлганлиги сабабли кирдим», «ўртоғим кираётгани сабабли кирдим», «чунки бу 
ерга кириш осонроқ бўлди» ва ҳоказо. Шуни таъкидлаш ўринлики, ўзининг касбий 
тақдирини тасодифан ҳал этиш мураккаб кечинмаларга, танланган касби соҳаси 
юзасидан иккиланишларга, оғир ички низоларга, зиддиятларга олиб келиши мумкин 
ва бу воқелик содир бўлади. Бу нарса йигит - қизлар учун ҳам, жамият учун ҳам катта 
зарар келтиради. 

Э.Ғозиев ва Р.Асомоваларнинг тадқиқотларида таъкидланганидек, мотив ва 
мотивация тизими шахснинг фаолияти, муомаласи, ҳатти - ҳаракатининг ички регу-
ляцияси функциясини бажариб, эҳтиёжини қондириш, ҳохиш - истак, эзгу ният, 
орзу - тилак, майл, хис- туйғу, установка, идеал, имон - эътиқод, виждон, мақсад қўя 
олиш ва бошқаларни амалиётда руёбга чиқаришнинг бош омили бўлиб ҳисобланади. 
Мотив ва мотивация фақат билимларни ўзлаштириш, ўқув малакаларини эгаллаш, 
муомала маромини қўллаш билангина чекланиб қолмасдан, балки шахснинг хулқ - 
атворини, янги ҳислатлар намоён бўлишини ҳам изоҳлаб беришга хизмат қилади.

Психолог С.Л.Рубинштейннинг фикрича, мотивация - бу психика орқали ҳосил 
бўладиган детерминациядир, мотив - бу шахс хулқ - атворининг когнитив жараёнини 
бевосита ташқи олам билан боғловчи субъектив тарзда акс этиши демакдир.

Психолог Э.Ғозиев маълумотларига қараганда, мотивнинг тузилиш таркибига 
шахснинг йўналганлиги, характер хусусиятлари, хис - туйғулари, ички кечинма-
лари, фаолият йўналишларида ифодаланган эҳтиёжи, қизиқиши, майли, установкаси 
киради. Зеро, у ёки бу шахснинг мотивлари тузилишини, уларнинг асосий функцио-
нал механизмларини ҳамда шаклланиш жараёнига йўналтиришнинг стратегик режа-
сини ишлаб чиқишни психологик жихатдан тушуниш муҳим аҳамият касб этади.

Р.Асомова тадқиқотида касбий (профессионал) мотивлар бирламчи аҳамиятли 
мотивлар сифатида қуйидаги гуруҳларга бўлиб ўрганилади: а) ижтимоий мотивлар, 
б) гуруҳий хусусиятли мотивлар, в) процессуал мотивлар, г) рағбатлантирувчи мотив-
лар. Мазкур мотивацион гуруҳларнинг ўзига хос ҳар бир жиҳати тадқиқотчи томони-
дан илмий асослаб берилади.

Умуман, шахс мотивациясининг шаклланиши Э.Ғозиев модификацияси бўйича 
қуйидаги йўналишларга асосланадики, бу йўналишлар, бизнингча, касб танлашга 
муносабат мотивациясининг назарий асосларини белгилашга хизмат қилади.

Мотивация шаклланишининг биринчи йўли - бу кўпинча «юқоридан пастга» 
деб номланиб, талабаларда ўқув мотивининг намуналари идеал даражадагисини 
таркиб топтиришда ўз ифодасини топади. Талаба учун таниш мотивлар ўз хулқини 
улар билан қиёслаш орқали ўзлаштирилади, шахсий мотивлар эса жамият томонидан 
таклиф қилинганлари билан мужассамлаштирилади.

Мотивация шаклланишининг иккинчи йўли «пастдан юқорига» деб аталиб, 
талаба ижтимоий ҳаётдаги фаолият турларида бевосита иштирок этади, ахлоқий 
хулқ - атвор, фаолият кўникмаларини амалий жиҳатдан эгаллаб боради, унда реал, 
ҳақиқий, адекват мотивлар юзага кела бошлайди.

Демак, ижтимоий муносабатларга ёшлар камолотининг барча босқичлари ва 
жабхаларида эътиборга молик объект сифатида қаралмоғи лозим. Айниқса, касб тан-
лаш муносабатларини шакллантиришда бу жараёнга алоҳида эътибор қаратиш талаб 
қилинади. 

Умуман, юқорида қайд этилган фикрлардан кўриниб турибдики, касб тан-
лаш муаммоси кенг кўламли ва кўп қиррали жараёндир. Бу жараённи ўрганишга 
бағишланган кўплаб тадқиқотлар олиб борилганлигини алоҳида қайд этиш лозим. 
Бинобарин, бу йўналишдаги педагогик ва психологик ҳамда ижтимоий - психологик 
тадқиқотларнинг мавжудлиги изланишимизга илмий - назарий асос сифатида хизмат 
қилиши мумкин. Ушбу илмий - назарий тадқиқотларга таянган ҳолда касб танлашга 
муносабат мотивацияси талқинларини баён этишга ҳаракат қилади.

РЕЗЮМЕ

 Ушбу мақолада касбга йўналтириш муаммосини ҳал қилишда ижтимоий турмуш буюртмаларига асос-
ланган холда касбий таълимнинг тўғри ташкил этилиши, унинг назарий хамда амалий талабларига жавоб бера 
олиши кичик гуруҳ аъзолари ҳисобланмиш ўқувчиларда касб танлашга нисбатан ижобий муносабат тизими-
нинг шаклланиши учун муҳим манба сифатида хизмат қилиши мумкинлиги айтиб ўтилган.

РЕЗЮМЕ
 В данной статье упоминается, что правильная организация профессионального образования на основе 

социально-бытовых заказов в решении задачи профориентации, способность удовлетворить ее теоретические 
и практические требования могут служить важным источником формирования системы положительных отно-
шение к выбору профессии у студентов, являющихся членами малой группы.

SUMMARY
 In this article, it is mentioned that the correct organization of vocational education based on social life orders in 

solving the problem of career guidance, the ability to meet its theoretical and practical requirements can serve as an 
important source for the formation of a system of positive attitudes towards career choice among students who are 
members of a small group.

Nomozov Sh.
Toshkent davlat pedagogika universiteti “Yoshlar bilan ishlash, 

ma’naviyat va ma’rifat” bo‘limi metodisti 

TALABA YOSHLARDA MA’NAVIY AHLOQIY SIFATLARNI 
RIVOJLANTIRISHNING IJTIMOIY OMILLARI 

Tayanch so‘zlar: talaba, liderlik, volontiyorlik, kreativlik, intellektual, pedagog, psixolog, 
demokratik, adolatlilik, tashabbuskorlik, ma’naviyat, ma’rifat,  yoshlar.

O‘zbekiston Respublikasida yoshlarga oid davlat siyosati tizimida olib borilayotgan 
islohotlarning bosh negizida mamlakat buguni va kelajak poydevori bo‘lgan – yoshlarning 
ma’naviy ahloqiy sifatlarni rivojlantirish orqali tarbiyalash dolzarb masala sifatida 
ilgari surilmoqda. O‘zbekiston Respublikasi Prezidenti yoshlarning ma’naviy ahloqiy 
sifatlarni rivojlantirish masalasiga to‘xtalib o‘tar ekan: 2020 yil 29 dekabr kuni Oliy 
Majlisga Murojaatnomasi[1]da: “jamiyat taraqqiyotida uning kelajagini ta’minlaydigan 
yosh avlodning sog‘lom va barkamol bo‘lib voyaga yetishi hal qiluvchi o‘rin tutadi. Shu 
sababli biz islohotlarimiz ko‘lami va samarasini yanada oshirishda har tomonlama yetuk, 
zamonaviy bilim va hunarlarni puxta egallagan, azmu shijoatli, tashabbuskor yoshlarimizga 
tayanamiz[1]” degan ushbu murojaatlari zamirida ham ta’lim muassasalarida tahsil 
olayotgan yosh-avlodni ma’naviy ahloqiy sifatlarni rivojlantirish orqali kamol tomishi 
muhim ahamiyat kasb etadi[1].

Yangi Oʻzbekiston sharoitida yoshlarga oid davlat siyosati yoshlarda mustaqil faoliyat, 
yangi davrga mos keladigan ijtimoiy-maʻnaviy xislatlarni, xususan, globallashuv sharoitida 
muhim ahamiyat kasb etadigan milliy oʻzlikni anglashning nazariy-metodologik va amaliy 

